
— tannulla r-Regolament tal-Kunsill (UE) Nru 442/2011, tad-9 
ta’ Mejju 2011, dwar miżuri ristrettivi fid-dawl tas-sitwazz
joni fis-Sirja, kif ukoll ir-Regolamenti ta’ implementazzjoni 
sussegwenti Nru 504/2011, tat-23 ta’ Mejju 2011 u l- 
emendi (Regolament li jemenda r-Regolament ta’ Implemen
tazzjoni (UE) Nru 504/2011 ippubblikat fl-24 ta’ Ġunju 
2011), sa fejn dawn jirrigwardawha; 

— tikkundanna lill-Kunsill tal-Unjoni Ewropea għall-ħlas tal- 
ispejjeż tal-kawża. 

Motivi u argumenti prinċipali 

Insostenn tar-rikors tagħha, ir-rikorrenti tinvoka tliet motivi li 
huma essenzjalment identiċi jew simili għal dawk invokati fil- 
kuntest tal-Kawża T-433/11, Makhlouf vs Il-Kunsill ( 1 ). 

( 1 ) ĠU C 290, 01.10.2011, p. 14 

Appell ippreżentat fid-19 ta’ Settembru 2011 minn Luigi 
Marcuccio kontra d-digriet mogħti fit-30 ta’ Ġunju 2011 
mit-Tribunal għas-Servizz Pubbliku fil-Kawża F-14/10, 

Marcuccio vs Il-Kummissjoni 

(Kawża T-491/11 P) 

(2011/C 331/52) 

Lingwa tal-kawża: it-Taljan 

Partijiet 

Appellant: Luigi Marcuccio (Tricase, l-Italja) (rappreżentant: G. 
Cipressa, avukat) 

Appellata: Il-Kummissjoni Ewropea 

Talbiet 

L-appellant jitlob lill-Qorti Ġenerali jogħġobha: 

— tannulla d-digriet appellat fl-intier tiegħu. 

— prinċipalment, tilqa’ t-talbiet imsemmija fl-att promotur 
inkwistjoni fl-intier tagħhom. 

— tikkundanna lill-KE għall-ħlas lura, favur l-appellant, għall- 
ħlasijiet u l-ispejjeż kollha sostnuti minnu għall-istanzi 
kollha ta’ din il-kawża. 

— sussidjarjament, terġa’ tibgħat il-kawża inkwistjoni quddiem 
it-Tribunal għas-Servizz Pubbliku, komposta minn membri 
differenti, sabiex tiddeċiedi mill-ġdid fuq il-mertu ta’ din il- 
kawża. 

Aggravji u argumenti prinċipali 

Dan l-appell huwa dirett kontra d-digriet tat-Tribunal għas- 
Servizz Pubbliku, tat-30 ta’ Ġunju 2011, li jiċħad bħala manifes
tament infondat fid-dritt rikors intiż għall-kundanna tal-konve
nuta sabiex hija tħallas lir-rikorrent fl-ewwel istanza d-dannu ta’ 
natura patrimonjali u mhux patrimonjali li huwa sofra 

minħabba l-allegat dewmien irraġonevolament eċċessiv tal- 
proċedura intiża għar-rikonoxximent ta’ invalidità permanenti 
parzjali. 

Insostenn tal-appell tiegħu, l-appellant iressaq ħames aggravji. 

(1) L-ewwel aggravju, ibbażat fuq żball ta’ liġi, minħabba 
nuqqas ta’ motivazzjoni u ksur tal-obbligu ta’ investigazzjoni 
approprjata, billi ġiet eskluża dejjem u b’mod sistematiku, ir- 
responsabbiltà ċivili minn naħa ta’ istituzzjoni tal-Unjoni 
Ewropea fil-każ ta’ ksur tal-obbligu, li hija għandha, li 
timmotiva kull deċiżjoni tagħha u billi tiddikjara ineffettiv 
l-argument tal-appellant f’dan is-sens. 

(2) It-tieni aggravju, ibbażat fuq l-interpretazzjoni u applikazz
joni żbaljata, falsa u irraġonevoli tal-kunċett ta’ obbligu ta’ 
motivazzjoni. 

(3) It-tielet aggravju, ibbażat fuq nuqqas assolut ta’ motivazzjoni 
sew minħabba nuqqas ta’ investigazzjoni, kif ukoll 
minħabba żball proċedurali talli naqas milli jiddikjara t-tardi
vità tal-kontrotalba tal-appellata. 

(4) Ir-raba’ aggravju, ibbażat fuq il-ksur tal-Artikolu 44 tar- 
Regoli tal-proċedura tat-Tribunal għas-Servizz Pubbliku, u 
kif ukoll it-tneħħija tad-drittijiet tal-appellant, ksur tal-prin 
ċipju ta’ kontradittorju u tad-drittijiet tad-difiża. 

(5) Il-ħames aggravju, ibbażat fuq l-interpretazzjoni u l-appli
kazzjoni żbaljata, falsa u irraġonevoli tal-Artikolu 94 tar- 
Regoli tal-proċedura tat-Tribunal għas-Servizz Pubbliku. 

Rikors ippreżentat fis-16 ta’ Settembru 2011 — Missir 
Mamachi di Lusingano et vs Il-Kummissjoni 

(Kawża T-494/11) 

(2011/C 331/53) 

Lingwa tal-kawża: it-Taljan 

Partijiet 

Rikorrenti: Livio Missir Mamachi di Lusignano (Kerkhove- 
Avelgem, il-Belġju), Anne Jeanne Cécile Magdalena Maria 
Sintobin (Brussell, il-Belġju), Stefano Missir Mamachi di Lusig
nano (Shangai, iċ-Ċina), Maria Letizia Missir Mamachi di Lusig
nano (Brussell, il-Belġju), Alessandro Missir Mamachi di Lusig
nano (Eredi ta’) (Rabat, il-Marokk) (rappreżentanti: F. Di Gianni, 
R. Antonimi u G. Coppo, avukati) 

Konvenuta: Il-Kummissjoni Ewropea 

Talbiet 

Ir-rikorrenti jitolbu li l-Qorti Ġenerali jogħġobha: 

— tikkundanna lill-Kummissjoni għall-ħlas tal-kumpens għad- 
danni morali sostnuti minnhom wara l-qtil ta’ Alessandro 
Missir Mamachi di Lusignano u tal-konjuġi tiegħu Ariane 
Lagasse de Locht; 

— tikkundanna lill-Kummissjoni għall-ħlas tal-interessi fuq il- 
kumpens u tal-interessi moratorji li akkumulaw sadanittant; 

— tikkundanna lill-Kummissjoni għall-ħlas tal-ispejjeż.

Motivi u argumenti prinċipali 

Permezz tal-ewwel motiv qiegħed jintalab li l-Kummissjoni tiġi 
kkundannata għall-ħlas tal-kumpens għad-danni morali sostnuti 
b’mod inġust mir-rikorrenti wara l-qtil ta’ Alessandro Missir 
Mamachi di Lusignano, li kien uffiċjal tal-Kummissjoni, u tal- 
konjuġi tiegħu Ariane Lagasse de Locht. Ir-rikorrenti għaldaq
stant jinvokaw ir-responsabbiltà mhux kuntrattwali tal-Unjoni, u 
dan talli b’negliġenza l-Kummissjoni naqset milli tiżgura ruħha 
li l-appartament imqiegħed għad-dispożizzjoni tal-uffiċjal 
maqtul u tal-familja tiegħu jkun mgħammar bil-miżuri ta’ 
sigurtà xierqa u effettivi sabiex tiġi ggarantita s-sigurtà tagħhom. 
Insostenn tat-talbiet tagħhom, ir-rikorrenti jinvokaw il-konkluż
jonijiet tas-sentenza tat-Tribunal għas-Servizz Pubbliku tat-12 ta’ 
Mejju 2011, fil-Kawża F-50/09. 

Sussidjarjament, ir-rikorrenti jinvokaw, minħabba ċ-ċirkustanzi 
assolutament eċċezzjonali tal-każ, ir-responsabbiltà tal- 
Kummissjoni għad-danni kkawżati minn aġir illegali. 

Digriet tal-Qorti Ġenerali tal-14 ta’ Settembru 2011 — 
Condé vs Il-Kunsill 

(Kawża T-210/10) ( 1 ) 

(2011/C 331/54) 

Lingwa tal-kawża: il-Franċiż 

Il-President tas-Sitt Awla ordna t-tħassir tal-kawża. 

( 1 ) ĠU C 234, 28.08.2010. 

Digriet tal-Qorti Ġenerali tal-14 ta’ Settembru 2011 — 
Camara vs Il-Kunsill 

(Kawża T-295/10) ( 1 ) 

(2011/C 331/55) 

Lingwa tal-kawża: il-Franċiż 

Il-President tas-Sitt Awla ordna t-tħassir tal-kawża. 

( 1 ) ĠU C 234, 28.8.2010.

